Монгол Улсын Их Хурлын 2017 оны намрын ээлжит чуулганы Төрийн байгуулалтын байнгын хорооны 10 дугаар сарын 26-ны өдөр 

/Пүрэв гараг/-ийн хуралдааны гар тэмдэглэл


Улсын Их Хурлын гишүүн Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 18 цаг 40 минутад Төрийн ордны “Их эзэн Чингис хаан” танхимд эхлэв. 


Чөлөөтэй: О.Баасанхүү, Ж.Батзандан, С.Бямбацогт, Ж.Мөнхбат, Г.Занданшатар, О.Содбилэг, Д.Хаянхярваа, Д.Эрдэнэбат;

Тасалсан: Б.Наранхүү.

Нэг. Төрийн албаны тухай /шинэчилсэн найруулга/ хуулийн төсөл болон холбогдох бусад хуулийн төсөл /Улсын Их Хурлын гишүүн Д.Тогтохсүрэн нарын 12 гишүүн 2017.02.10-ны өдөр өргөн мэдүүлсэн, анхны хэлэлцүүлэг/


Хэлэлцэж буй асуудалтай холбогдуулан Төрийн албаны зөвлөлийн дарга Б.Цогоо, Төрийн албаны зөвлөлийн гишүүн Б.Баатарзориг, С.Цэдэндамба, мөн зөвлөлийн ажлын албаны дарга Д.Баатарсайхан, Нийслэлийн Засаг даргын ахлах зөвлөх Д.Мөнх-Эрдэнэ нар оролцов. 
Хуралдаанд Төрийн байгуулалтын байнгын хорооны ажлын албаны зөвлөх Э.Баярмаа, референт О.Нарантуяа нар байлцав.
 
Төслийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг Улсын Их Хурлын гишүүн Н.Энхболд танилцуулав. 
 
Улсын Их Хурлын гишүүн Н.Энхболд үг хэлэв. 
 
Төрийн албаны тухай /шинэчилсэн найруулга/ хуулийн төсөл болон холбогдох бусад хуулиудын төслийн талаар Төрийн байгуулалтын байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Д.Лүндээжанцан: - 1.Төслийн 1 дүгээр зүйлийн 1.1 дэх хэсгийг доор дурдсанаар өөрчлөн найруулах:
“1.1.Энэ хуулийн зорилт нь төрийн албаны тогтвортой, ил тод байх эрх зүйн үндсийг бүрдүүлэх, төрийн албаны төв байгууллага, төрийн албан хаагчийн эрх зүйн байдал, нийгмийн баталгааг тогтоохтой холбогдсон харилцааг зохицуулахад оршино.” гэсэн саналыг дэмжье гэсэн санал хураалт явуулъя. 

Зөвшөөрсөн:                           10

Татгалзсан:                              0

Бүгд:                                       10

100 хувийн саналаар дэмжигдлээ. 


2.Төслийн 4 дүгээр зүйлийг доор дурдсанаар өөрчлөн найруулах:

“4 дүгээр зүйл.Хуулийн үйлчлэх хүрээ
4.1.Улс төрийн албан тушаал эрхэлдэг төрийн албан хаагчийн эрх зүйн байдлыг хуулиар тогтоох бөгөөд хуульд өөрөөр заагаагүй бол энэ хуулийн холбогдох заалтыг дагаж мөрдөнө.
4.2.Төрийн жинхэнэ албан хаагчийн эрх зүйн байдлыг энэ хууль болон хууль тогтоомжийн бусад актаар тогтооно.
4.3.Үйлчилгээний албан тушаал эрхэлдэг төрийн албан хаагчийн эрх зүйн байдлыг Хөдөлмөрийн тухай хууль, энэ хууль болон хууль тогтоомжийн бусад актаар тогтооно.
4.4.Төрийн албан хаагчийн хөдөлмөрийн харилцаатай холбоотой, энэ хуулиар зохицуулаагүй бусад асуудлыг Хөдөлмөрийн тухай хуулиар зохицуулна. 
4.5.Төрийн албан хаагчийн тэтгэвэр, тэтгэмжтэй холбогдсон харилцааг Нийгмийн даатгалын сангаас олгох тэтгэвэр, тэтгэмжийн тухай хууль, Цэргийн албан хаагчийн тэтгэвэр, тэтгэмжийн тухай хуулиар тус тус зохицуулна.
4.6.Үндсэн хуулийн цэцийн гишүүн, бүх шатны шүүхийн шүүгчийг томилох, чөлөөлөхтэй холбогдсон асуудлыг тус тусын хуулиар зохицуулна.” гэсэн саналыг дэмжье гэсэн санал хураалт явуулъя. 

Зөвшөөрсөн:                            9

Татгалзсан:                              1

Бүгд:                                       10

90.0 хувийн саналаар дэмжигдлээ. 

3.Төслийн 7 дугаар зүйлийг доор дурдсанаар өөрчлөн найруулах:

“7 дугаар зүйл.Төрийн албаны стандарт

     
7.1.Төрийн албаны стандарт нь төрийн албыг үр дүнтэй удирдах, төрийн байгууллага, төрийн албан хаагчийн үйл ажиллагааг оновчтой зохион байгуулахад чиглэнэ.
7.2.Төрийн албаны стандарт нь төрийн байгууллага чиг үүргээ, төрийн албан хаагч албан тушаалын бүрэн эрхээ хэрэгжүүлэх, төрийн үйлчилгээний үр ашиг, үр нөлөөг дээшлүүлэхэд чиглэсэн менежментийн үйл ажиллагаанд тавих шаардлагыг тогтооно. 

7.3.Төрийн албаны стандартыг Стандартчилал, тохирлын үнэлгээний тухай хуульд заасны дагуу боловсруулан баталж мөрдүүлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:                            9

Татгалзсан:                              1

Бүгд:                                       10

90.0 хувийн саналаар дэмжигдлээ. 

4.Төслийн 12 дугаар зүйлийг доор дурдсанаар өөрчлөн найруулах:
“12 дугаар зүйл.Төрийн захиргааны албан тушаал 
12.1.3.Санхүүгийн зохицуулах хороо, Үндэсний статистикийн хороо, Сонгуулийн ерөнхий хороо, Хүний эрхийн Үндэсний Комиссын ажлын албаны удирдах, гүйцэтгэх албан тушаал” гэсэн саналыг дэмжье гэсэн санал хураалт явуулъя. 

Зөвшөөрсөн:                            9

Татгалзсан:                              1

Бүгд:                                       10

90.0 хувийн саналаар дэмжигдлээ. 
5.Төслийн 13 дугаар зүйлийг доор дурдсанаар өөрчлөн найруулах:
“13 дугаар зүйл.Төрийн тусгай албан тушаал
13.1.3.Монголбанкны Ерөнхийлөгч, Тэргүүн дэд, Дэд ерөнхийлөгч, Санхүүгийн зохицуулах хорооны дарга, орон тооны гишүүн, Үндэсний статистикийн  хорооны дарга, дэд дарга, Сонгуулийн ерөнхий хорооны дарга, нарийн бичгийн дарга, Хүний эрхийн Үндэсний Комиссын дарга, гишүүн, Үндэсний болон орон нутгийн аудитын газар, Авлигатай тэмцэх газрын удирдах, гүйцэтгэх албан тушаал гэсэн саналыг дэмжье гэсэн санал хураалт явуулъя. 

Зөвшөөрсөн:                           10

Татгалзсан:                              0

Бүгд:                                       10

100 хувийн саналаар дэмжигдлээ.

6.Төслийн 14 дүгээр зүйлийн 14.2 дахь хэсгийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:                            9

Татгалзсан:                              1

Бүгд:                                       10

90.0 хувийн саналаар дэмжигдлээ.

7.Төслийн 16 дугаар зүйлийг доор дурдсанаар өөрчлөн найруулах:
“16 дугаар зүйл.Төрийн албан хаагчийн улсын нэгдсэн тоо бүртгэл

16.1.Төрийн албаны төв байгууллага төрийн албан хаагчийн улсын нэгдсэн тоо бүртгэлийг хөтлөх бөгөөд уг бүртгэлд төрийн албан тушаал эрхэлж байгаа, эрхэлж байсан мэдээлэл болон энэ хуулийн 9.1.2, 9.1.4-т заасан удирдах албан тушаалтны нөөцийн бүртгэлийг тусгасан байна.

16.2.Төрийн албан хаагчийн улсын нэгдсэн тоо бүртгэл хөтлөх, мэдээлэл авах журмыг Засгийн газар батална.” гэсэн саналыг дэмжье гэсэн санал хураалт явуулъя. 

Зөвшөөрсөн:                            9

Татгалзсан:                              1

Бүгд:                                       10

90.0 хувийн саналаар дэмжигдлээ. 
8.Төслийн 27 дугаар зүйлийн гарчиг, 27.1 дэх хэсгийн “захиргааны” гэснийг “жинхэнэ” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:                            9

Татгалзсан:                              1

Бүгд:                                       10

90.0 хувийн саналаар дэмжигдлээ.

9.Төслийн 56 дугаард зүйлд доор дурдсан агуулгатай 56.1.4 дэх заалт нэмэх:
“56.1.4.улирлын ажлын үр дүнгээр мөнгөн урамшуулал олгох.” гэсэн саналыг дэмжье гэсэн санал хураалт явуулъя. 

Зөвшөөрсөн:                            8

Татгалзсан:                              2

Бүгд:                                       10

80.0 хувийн саналаар дэмжигдлээ. 
         11.Төслийн 109 дүгээр зүйлийн 109.1 дэх хэсгийг доор дурдсанаар өөрчлөн найруулах:

“109.1.Энэ хуулийн 89.2.2-т заасан нэмэгдэл хөлс, мөн хуулийн 89.2.4-т заасан төрийн алба хаасан хугацааны нэмэгдэл, нэмэгдэл хөлс, мөн хуулийн 92.1-д заасан төрийн үйлчилгээний албан хаагчид олгох нэг удаагийн буцалтгүй тусламж олгох зохицуулалтыг 2020 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя. 

Зөвшөөрсөн:                            8

Татгалзсан:                              2

Бүгд:                                       10

80.0 хувийн саналаар дэмжигдлээ. 

12.Төслийн 109 дүгээр зүйлд доор дурдсан агуулгатай 109.2 дахь хэсэг нэмэх:

“109.2.Энэ хуулийг 2019 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя. 

Зөвшөөрсөн:                            9

Татгалзсан:                              1

Бүгд:                                       10

90.0 хувийн саналаар дэмжигдлээ. 
Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томьёолол
Д.Лүндээжанцан: - 1.Төслийн 1 дүгээр зүйлийн “23.8” гэснийг “23.9” гэж, “23.9” гэснийг “23.10” гэж тохиолдол бүрт өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:                            9

Татгалзсан:                              1

Бүгд:                                       10

90.0 хувийн саналаар дэмжигдлээ. 
“Төрийн албаны тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийн талаархи зарчмын зөрүүтэй саналын томьёолол
Д.Лүндээжанцан: - 1.Тогтоолын төслийн 1 дэх заалтын 1 дэх дэд заалтад заасан ажлын байрны шинжилгээг зохион байгуулж, дүнг 2018 оны 07 дугаар сарын 01-ний өдрийн дотор танилцуулахаар тусгах гэсэн саналыг дэмжье гэсэн санал хураалт явуулъя. 

Зөвшөөрсөн:                            8

Татгалзсан:                              2

Бүгд:                                       10

80.0 хувийн саналаар дэмжигдлээ. 
2.Тогтоолын төслийн 1 дэх заалтын 5 дахь дэд заалтыг доор дурдсанаар өөрчлөн найруулах:
“5/Энэ хуулийн 96.3-т заасан Засгийн газрын харьяаны төрийн албаны сургалтын байгууллагыг 2018 оны 07 дугаар сарын 01-ний дотор байгуулах;” гэсэн саналыг дэмжье гэсэн санал хураалт явуулъя. 

Зөвшөөрсөн:                            9

Татгалзсан:                              1

Бүгд:                                       10

90.0 хувийн саналаар дэмжигдлээ. 

3.Тогтоолын төслийн 1 дэх заалтад доор дурдсан агуулгатай 6 дахь дэд заалт нэмэх:

“6/Хуульд заасны дагуу 2018 оны 10 дугаар сарын 01-ний өдрийн дотор холбогдох дүрэм, журам, шийдвэрийг хүчингүй болгох, өөрчлөх, боловсруулах, шинэчлэн батлах гэсэн саналыг дэмжье гэсэн санал хураалт явуулъя. 

Зөвшөөрсөн:                          10

Татгалзсан:                              0

Бүгд:                                       10

100 хувийн саналаар дэмжигдлээ. 
    4.Тогтоолын төслийн 2 дахь заалтыг хасах гэсэн саналыг дэмжье гэсэн санал хураалт явуулъя. 

Зөвшөөрсөн:

     10

Татгалзсан:                              0

Бүгд:                                       10

100 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Б.Жавхлан Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 30 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 16  цаг 36 минутад өндөрлөв.

Тэмдэглэлтэй танилцсан:


ХУРАЛДААН ДАРГАЛАГЧ,

УЛСЫН ИХ ХУРЛЫН ГИШҮҮН Д.ЛҮНДЭЭЖАНЦАН

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ  М.НОМИНДУЛАМ

МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ 
ТӨРИЙН БАЙГУУЛАЛТЫН БАЙНГЫН ХОРООНЫ 2017 ОНЫ 

10 ДУГААР САРЫН 26-НЫ ӨДӨР /ПҮРЭВ ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Лүндээжанцан: - Өнөөдрийн амар амгаланг айлтгая. Төрийн байгуулалтын байнгын хорооны гишүүдийн ирц бүрдсэн тул 2017 оны 10 дугаар сарын 26-ны өдрийн хуралдааныг нээснийг мэдэгдье. Байнгын хорооны хуралдаанаар хэлэлцэх асуудлыг танилцуулъя. 
Төрийн албаны тухай хуулийн шинэчилсэн найруулгын төсөл болон холбогдох бусад хуулийн төсөл Улсын Их Хурлын гишүүн Тогтохсүрэн нарын 12 гишүүн 2017 оны 02 дугаар сарын 10-ны өдөр өргөн мэдүүлсэн, анхны хэлэлцүүлэг байгаа. Өмнө нь анхны хэлэлцүүлэг хийгдсэн. Одоо энэ үргэлжилж байна, үргэлжлэл нь явагдаж байна. Хэлэлцэх асуудлаар өөр саналтай гишүүн байна уу? Байхгүй байна. Ингээд хэлэлцэх асуудлаа баталлаа. Хэлэлцэх асуудлаа заавал батлах ёстой юу? Болчихсон уу? 
Нэг. Төрийн албаны тухай хуулийн шинэчилсэн найруулгын төсөл болон холбогдох бусад хуулийн төсөл /Улсын Их Хурлын гишүүн Д.Тогтохсүрэн нарын 12 гишүүн 2017.02.10-ны өдөр өргөн мэдүүлсэн, анхны хэлэлцүүлэг/

Монгол Улсын Ерөнхийлөгчөөс 2016 оны 12 дугаар сарын 26-ны өдөр өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай хуулийн төслийг 2017 оны 10 дугаар сарын 18-ны өдөр татан авсантай холбогдуулан Төрийн албаны тухай хуулийн шинэчилсэн найруулгын төслийн анхны хэлэлцүүлгийг үргэлжлүүлэн явуулах шаардлагатай болсон байна. Ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн Нямаагийн Энхболд танилцуулна. 
Н.Энхболд: - Байнгын хорооны гишүүддээ энэ өдрийн мэнд хүргэе. Сая Лүндээ дарга хэлчихлээ дээ. Энэ уг нь хоёр хуулийг нэгтгээд хэлэлцээд нэлээн олон санал хураагаад анхны хэлэлцүүлэг явсан байсан. Тэгээд Ерөнхийлөгч Баттулгын Тамгын газрын зүгээс түрүүчийн Ерөнхийлөгчийн өргөн мэдүүлсэн хуулийн төслийг татан авсан. Үүнтэй холбогдоод энэ асуудлыг дахиад нэг ярих ийм шаардлага гарч байгаа юм. Би Ерөнхийлөгчийн Тамгын газарт бас бичиг явуулсан ийм нөхцөл байдал үүслээ, ийм асуудлууд орсон байгаа гэсэн байр сууриа илэрхийлнэ үү гэсэн албан ёсоор ирээгүй байгаа. Өчигдөр би уулзсан надад юм яриагүй. 
Ер нь эхлээд ярихад тэр саналуудаа гишүүдийн зарчмын зөрүүтэй санал маягаар хураагаад явж болдоггүй юм уу гэж асууж байсан. Ер нь яваад хураагдчихсан гэсэн за гээд тэгж байсан. Бид ярьж байгаад ажлын хэсэг дээр яриад дээр нь хуулийн хэлтэс Тамгын газартай зөвлөлдөж байгаад анхны хэлэлцүүлгээ үргэлжлүүлж хийгээд тэр татаж авсан хуулиуд дотроос орсон зүйлүүдээ дахиж нэг санал хураалгаад хасахыг нь хасаад нэмэхийг нь нэмээд явъя. Ингэхээр хууль зөрчих юм байхгүй байна гэж шийдсэн юм. Түүний дагуу зарчмын зөрүүтэй саналын томьёоллуудыг өнөөдөр үдээс өмнө ажлын хэсэг  хуралдаж дахиж яриад Байнгын хороонд оруулж байгаа юм. Саналуудыг тараасан байгаа хэлэлцээд шийдвэрлэж өгөхийг хүсье. 
Д.Лүндээжанцан: - Ажлын хэсгийн ахлагчид баярлалаа. Ажлын хэсгийг танилцуулна. Ажлын хэсэгт Их Хурлын гишүүд дээр нь Төрийн албаны зөвлөлийн дарга Цогоо, Төрийн албаны зөвлөлийн гишүүн Баатарзориг, Төрийн албаны зөвлөлийн гишүүн Цэдэндамба, Төрийн албаны зөвлөлийн гишүүн ажлын албаны дарга Баатарсайхан, Нийслэлийн Засаг даргын ахлах зөвлөх Мөнх-Эрдэнэ ийм хүмүүс байна. Мөн Төрийн байгуулалтын байнгын хорооны ажлын албаны референт Нарантуяа. Ажлын хэсгийнхэн ирсэн байна. Ингээд зарчмын зөрүүтэй саналуудаар санал хураалт явуулна. Нямаагийн Энхболд дарга.
 
Н.Энхболд: - Өнөө өглөөний ажлын хэсгийн хуралдаанаар ярилцаад төслийн зарим зохицуулалтыг нь илүү сайжруулах боловсронгуй болгох талаар ярилцсан. Тэгээд өмнө нь Төрийн албаны тухай хуулийн шинэчилсэн найруулгын төслийн талаар ярьсан зарим саналуудаа ажлын хэсэг татаад авч байгаа. Би үүнийг уншаад протоколд бичүүлье. Тэгээд үүгээр санал хураахгүй. 
Нэгдүгээрт, түрүүн Байнгын хороогоор дэмжигдсэн байсан 1, 2, 5, 15, 16, 17, 84 дэх саналуудыг татаж байгаа юм. Мөн Байнгын хороогоор дэмжигдсэн 7 дахь зарчмын зөрүүтэй саналаас Төслийн 4 дүгээр зүйлийн 4.5 дахь хэсгийн боловсрол, шинжлэх ухаан, эрүүл мэнд, соёл урлаг болон улсын төсвөөс санхүүжүүлдэг төрийн хэрэгцээ эрх ашигт зориулсан үйлчилгээ үзүүлдэг бусад байгууллагын гэснийг төрийн үйлчилгээний байгууллагын гэж өөрчлөх гэж байснаа бас татаж байгаа юм. Байнгын хороогоор дэмжигдсэн 18 дахь саналын төслийн 26, 54 гэснийг татаж байна. Байнгын хороогоор дэмжигдсэн 60 дахь саналын төслийн 89.5 дахь хэсгийн аудитын газар гэснийг аудитын газрын аудитор гэж өөрчлөх гэснийг татаж авч байна. Мөн Төрийн албаны тухай хууль батлагдсантай холбогдуулаад авах зарим арга хэмжээний тухай тогтоолын төслийн талаар гаргасан 1, 3, 4, 5 дахь зарчмын зөрүүтэй саналуудыг татаж авч байгаа юм. Ингээд бусдыг нь саналыг нь хураалгаад Байнгын хороо шийдээд явчих боломжтой гэж үзэж байна. Баярлалаа. Одоо та шууд зарчмын зөрүүтэй саналуудаа хураалгаад явчих. 

Санал хураалт явуулъя. 
           Санал хураалтад 10 гишүүн оролцож, 10 гишүүн дэмжсэн байна. 100 хувийн саналаар дэмжигдсэн байна. 

Зарчмын зөрүүтэй саналаар санал хураая. Дэгийн хуулийг та бүхэн мэдэж байгаа. Үг хэлэх, санал хураалгахтай холбоотой саналаа хэлэх заалтуудыг мэдэж байгаа.


1.Төслийн 1 дүгээр зүйлийн 1.1 дэх хэсгийг доор дурдсанаар өөрчлөн найруулах:

“1.1.Энэ хуулийн зорилт нь төрийн албаны тогтвортой, ил тод байх эрх зүйн үндсийг бүрдүүлэх, төрийн албаны төв байгууллага, төрийн албан хаагчийн эрх зүйн байдал, нийгмийн баталгааг тогтоохтой холбогдсон харилцааг зохицуулахад оршино.” гэж өөрчлөн найруулах санал байна. Санал хураалт явуулъя. Ил тодыг зорилтод оруулдаг юм байх даа. 
10 гишүүн оролцож, 10 гишүүн дэмжиж, 100 хувийн саналаар энэ санал дэмжигдэж байна.


2.Төслийн 4 дүгээр зүйлийг доор дурдсанаар өөрчлөн найруулах:

“4 дүгээр зүйл.Хуулийн үйлчлэх хүрээ
4.1.Улс төрийн албан тушаал эрхэлдэг төрийн албан хаагчийн эрх зүйн байдлыг хуулиар тогтоох бөгөөд хуульд өөрөөр заагаагүй бол энэ хуулийн холбогдох заалтыг дагаж мөрдөнө.
4.2.Төрийн жинхэнэ албан хаагчийн эрх зүйн байдлыг энэ хууль болон хууль тогтоомжийн бусад актаар тогтооно.
4.3.Үйлчилгээний албан тушаал эрхэлдэг төрийн албан хаагчийн эрх зүйн байдлыг Хөдөлмөрийн тухай хууль, энэ хууль болон хууль тогтоомжийн бусад актаар тогтооно.
4.4.Төрийн албан хаагчийн хөдөлмөрийн харилцаатай холбоотой, энэ хуулиар зохицуулаагүй бусад асуудлыг Хөдөлмөрийн тухай хуулиар зохицуулна. 
4.5.Төрийн албан хаагчийн тэтгэвэр, тэтгэмжтэй холбогдсон харилцааг Нийгмийн даатгалын сангаас олгох тэтгэвэр, тэтгэмжийн тухай хууль, Цэргийн албан хаагчийн тэтгэвэр, тэтгэмжийн тухай хуулиар тус тус зохицуулна.
4.6.Үндсэн хуулийн цэцийн гишүүн, бүх шатны шүүхийн шүүгчийг томилох, чөлөөлөхтэй холбогдсон асуудлыг тус тусын хуулиар зохицуулна.” Санал хураалт. 
Санал хураалтад 10 гишүүн оролцож, 9 гишүүн дэмжиж, 90 хувийн саналаар уг санал дэмжигдлээ.

3.Төслийн 7 дугаар зүйлийг доор дурдсанаар өөрчлөн найруулах:

“7 дугаар зүйл.Төрийн албаны стандарт

     
7.1.Төрийн албаны стандарт нь төрийн албыг үр дүнтэй удирдах, төрийн байгууллага, төрийн албан хаагчийн үйл ажиллагааг оновчтой зохион байгуулахад чиглэнэ.
7.2.Төрийн албаны стандарт нь төрийн байгууллага чиг үүргээ, төрийн албан хаагч албан тушаалын бүрэн эрхээ хэрэгжүүлэх, төрийн үйлчилгээний үр ашиг, үр нөлөөг дээшлүүлэхэд чиглэсэн менежментийн үйл ажиллагаанд тавих шаардлагыг тогтооно. Үр ашиг, үр нөлөө хоёр өөр ойлголт байх даа.

7.3.Төрийн албаны стандартыг Стандартчилал, тохирлын үнэлгээний тухай хуульд заасны дагуу боловсруулан баталж мөрдүүлнэ.” Санал хураалт. 

Санал хураалтад 10 гишүүн оролцож, 9 гишүүн дэмжиж, 90 хувийн саналаар уг санал дэмжигдлээ. 

4.Төслийн 12 дугаар зүйлийг доор дурдсанаар өөрчлөн найруулах:
Өмнө нь уншигдчихсан юм байна.
“12 дугаар зүйл.Төрийн захиргааны албан тушаал энэ дотор түрүүний хурал дээр санал хураагдсан дотроос 12.1.3-ыг найруулсан байна. Санхүүгийн зохицуулах хороо, Үндэсний статистикийн хороо, Сонгуулийн ерөнхий хороо, Хүний эрхийн Үндэсний Комиссын ажлын албаны удирдах, гүйцэтгэх албан тушаал гэж найруулах юм байна. Санал хураалтаа явуулъя. 
Санал хураалтад 10 гишүүн оролцож, 100 хувийн саналаар уг санал дэмжигдэж байна.
           5.Төслийн 13 дугаар зүйлийг доор дурдсанаар өөрчлөн найруулах:
“13 дугаар зүйл.Төрийн тусгай албан тушаал энэ дотроо өмнө нь бас хураагдсан. Энд 13.1.3-ыг сугалж авч нэмж хураалгаж байгаа найруулгыг нь. 
           13.1.3.Монголбанкны Ерөнхийлөгч, Тэргүүн дэд, Дэд ерөнхийлөгч, Санхүүгийн зохицуулах хорооны дарга, орон тооны гишүүн, Үндэсний статистикийн  хорооны дарга, дэд дарга, Сонгуулийн ерөнхий хорооны дарга, нарийн бичгийн дарга, Хүний эрхийн Үндэсний Комиссын дарга, гишүүн, Үндэсний болон орон нутгийн аудитын газар, Авлигатай тэмцэх газрын удирдах, гүйцэтгэх албан тушаал; Санал хураалт явуулъя. 
           Санал хураалтад 10 гишүүн оролцож, 10 гишүүн дэмжсэн байна. 100 хувийн саналаар дэмжигдсэн байна. 

            6.Төслийн 14 дүгээр зүйлийн 14.2 дахь хэсгийг хасах. Санал хураалт явуулъя. 

           Санал хураалтад 10 гишүүн оролцож, 90 хувь нь дэмжсэн байна, санал дэмжигдлээ.

           7.Төслийн 16 дугаар зүйлийг доор дурдсанаар өөрчлөн найруулах:

“16 дугаар зүйл.Төрийн албан хаагчийн улсын нэгдсэн тоо бүртгэл

16.1.Төрийн албаны төв байгууллага төрийн албан хаагчийн улсын нэгдсэн тоо бүртгэлийг хөтлөх бөгөөд уг бүртгэлд төрийн албан тушаал эрхэлж байгаа, эрхэлж байсан мэдээлэл болон энэ хуулийн 9.1.2, 9.1.4-т заасан удирдах албан тушаалтны нөөцийн бүртгэлийг тусгасан байна.

16.2.Төрийн албан хаагчийн улсын нэгдсэн тоо бүртгэл хөтлөх, мэдээлэл авах журмыг Засгийн газар батална.” гэсэн томьёоллоор санал хураалт явуулъя. 
         Санал хураалтад 10 гишүүн оролцож, 9 гишүүн дэмжиж, 90 хувийн саналаар уг санал дэмжигдлээ. 

8.Төслийн 27 дугаар зүйлийн гарчиг, 27.1 дэх хэсгийн “захиргааны” гэснийг “жинхэнэ” гэж өөрчлөх. Санал хураалт явуулъя. 

Санал хураалтад 10 гишүүн оролцож, 9 гишүүн дэмжиж, 90 хувийн саналаар уг санал дэмжигдлээ. 

9.Төслийн 56 дугаард зүйлд доор дурдсан агуулгатай 56.1.4 дэх заалт нэмэх:
“56.1.4.улирлын ажлын үр дүнгээр мөнгөн урамшуулал олгох.” Санал хураалт.
         Санал хураалтад 10 гишүүн оролцож, 8 гишүүн дэмжиж, 80 хувийн саналаар санал дэмжигдэж байна. 

         11.Төслийн 109 дүгээр зүйлийн 109.1 дэх хэсгийг доор дурдсанаар өөрчлөн найруулах:

“109.1.Энэ хуулийн 89.2.2-т заасан нэмэгдэл хөлс, мөн хуулийн 89.2.4-т заасан төрийн алба хаасан хугацааны нэмэгдэл, нэмэгдэл хөлс, мөн хуулийн 92.1-д заасан төрийн үйлчилгээний албан хаагчид олгох нэг удаагийн буцалтгүй тусламж олгох зохицуулалтыг 2020 оны 01 дүгээр сарын 01-ний өдрөөс эхлэн дагаж мөрдөнө.” Энэ том заалт орж байна. Уг асуултыг дэмжье гэсэн саналаар санал хураалт явуулъя. 2018 оны 07 дугаар сарын 01 гэсэн биш билүү? 
10-аас 10 гишүүн оролцож, 8 гишүүн дэмжиж, 80 хувийн саналаар санал дэмжигдлээ. 

12.Төслийн 109 дүгээр зүйлд доор дурдсан агуулгатай 109.2 дахь хэсэг нэмэх:

“109.2.Энэ хуулийг 2019 оны 01 дүгээр сарын 01-ний өдрөөс эхлэн дагаж мөрдөнө.” Энэ арай урт биш үү? 2018 оны 07 дугаар сарын 01 гэж амжихгүй юу? Төрийн албаны зөвлөлөөс асууя даа, журмуудаа гаргаж амжих уу? Энэ ондоо багтаад. Цогоо Төрийн албаны зөвлөлийн дарга. 3 дугаар микрофон ажлын хэсэг. 
Б.Цогоо: - Бид нар нэлээн ярьсан өглөө бас ажлын хэсэг дээр. Тэгээд нэлээн олон эрх зүйн акт шинээр гаргана, Улсын Их Хурал руу 7, 8 баримт бичиг оруулж шийдүүлэх ёстой байгаа. Тэгээд ярьж байгаад 2019 оны 01 дүгээр сарын 01 арай илүү бүх юмаа хийж амжих юм болов уу гэж байгаа юм. Тэгээд төсөвт суулгана хууль сурталчлах ажиллагааг хийнэ, салбар зөвлөлүүдийн үйл ажиллагаанд үнэлэлт дүгнэлт өгч нэлээн их ажиллагаа шаардагдах гэж ингэж харагдаж байгаа. Тэгээд үүнийг тавьсан байгаа. 


Д.Лүндээжанцан: - Хоёрдугаарт түрүүн тэр эрх зүйн байдлыг хууль тогтоомжийн актаар зохицуулна гэсэн заалт орсон. Хууль, хууль тогтоомжийн актаар тэгэхээр эрх зүйн байдлыг хууль тогтоомжийн актаар зохицуулдаг юм уу? Би бас асуулт асуумаар байна та нараас. Эрх зүйн байдал чинь араасаа эдийн засгийн баталгаа нь мөнгө дагуулдаг бусад нь баталгаа нь хууль зүйн маргааны үндэс юу болдог. Тэгэхээр энэ түрүүн хураагдаад дэмжлэг авчихсан. Тэгэхээр танай гаргасан журам болон хууль тогтоомжийн акт гээд Их Хурлын тогтоолыг л хууль тогтоомжийн акт гэж бид үздэг шүү дээ. Түүнээс Засгийн газрын тогтоол бол хууль зүйн хууль тогтоомжийн акт биш. Тэгэхээр Их Хурлын тогтоолоор эрх зүйн байдлыг тогтоосон гэж ойлгож болох уу? Би тийм асуулт асууя. Хуульч. Одоогийн хууль нь яах вэ ер нь зүгээр. Голцуу хуульдаа салбарын хуулиуд юм уу, ажлын хэсгийн 3 дугаар микрофон. 

 

Д.Мөнх-Эрдэнэ: - Асуултад хариулъя. Ер нь бол тогтсон практик бол төрийн албан хаагчийн болон бусад албан тушаалтнуудын эрх зүйн байдал хуулиар тогтоож байгаа. Сая бас Лүндээжанцан дарга ярьж байна. Хууль тогтоомж гэдэгт бид хууль, Улсын Их Хурлын тогтоолыг ойлгодог. Тэр хүрээндээ ерөнхий ойлгож явж байгаа. 
Д.Лүндээжанцан: - Тэгэхээр энэ нь тусдаа авчихсан байна лээ л дээ, юун дээрээ эрх зүйн байдлыг төрийн жинхэнэ албан хаагчийн эрх зүйн байдлыг энэ хууль болон хууль тогтоомжийн бусад актаар гэхээр бусад хууль нь орно гэж үзэж байна уу? Болж байна уу? Яах вэ тэгээд хэлэлцүүлгийн явцад хоёрдугаар хэлэлцүүлэг гэж байна, эцсийн найруулга гэж байна, дахин харж болох юм. Ингээд би зарлах гэж байна. 
“109.2.Энэ хуулийг 2019 оны 01 дүгээр сарын 01-ний өдрөөс эхлэн дагаж мөрдөнө.” гэдэг санал хураалт явуулъя.

Санал хураалтад 10 гишүүн оролцож, 9 гишүүн буюу 90 хувиар уг санал дэмжигдэж байна.
Дараагийн санал хураалт.

Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томьёоллоор санал хураалт явуулъя. 
1.Төслийн 1 дүгээр зүйлийн “23.8” гэснийг “23.9” гэж, “23.9” гэснийг “23.10” гэж тохиолдол бүрт өөрчлөх. Санал хураалт. 
Санал хураалтад 10 гишүүн оролцож, 9 гишүүн буюу 90 хувиар санал дэмжигдлээ. 

“Төрийн албаны тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийн талаархи зарчмын зөрүүтэй саналын томьёоллоор санал хураалт явуулъя. 

1.Тогтоолын төслийн 1 дэх заалтын 1 дэх дэд заалтад заасан ажлын байрны шинжилгээг зохион байгуулж, дүнг 2018 оны 07 дугаар сарын 01-ний өдрийн дотор танилцуулахаар тусгах; Энэ асуудлаар санал хураалт явуулъя. 

Санал хураалтад 10 гишүүн оролцож, 8 зөвшөөрч, 80 хувийн саналаар уг санал дэмжигдэж байна.

2.Тогтоолын төслийн 1 дэх заалтын 5 дахь дэд заалтыг доор дурдсанаар өөрчлөн найруулах:

“5/Энэ хуулийн 96.3-т заасан Засгийн газрын харьяаны төрийн албаны сургалтын байгууллагыг 2018 оны 07 дугаар сарын 01-ний дотор байгуулах;” Санал хураалт явуулъя. 

Санал хураалтад 10 гишүүн оролцож, 90 хувийн саналаар уг санал дэмжигдэж байна.

3.Тогтоолын төслийн 1 дэх заалтад доор дурдсан агуулгатай 6 дахь дэд заалт нэмэх:

“6/Хуульд заасны дагуу 2018 оны 10 дугаар сарын 01-ний өдрийн дотор холбогдох дүрэм, журам, шийдвэрийг хүчингүй болгох, өөрчлөх, боловсруулах, шинэчлэн батлах. Санал хураалт явуулъя.

Санал хураалтад 10 гишүүн оролцож, 100 хувийн саналаар уг санал дэмжигдлээ.

    4.Тогтоолын төслийн 2 дахь заалтыг Нямаагийн Энхболд гишүүн.


Н.Энхболд: - Энэ хуулиар Төрийн албаны зөвлөл 3 хүнтэй байж байгаад 5 хүнтэй болж байгаа юм. Тэгээд 2 хүнийг шинээр томилох асуудал сүүлд нь гарах юм. Энэ заалтын гол санаа нь тэр 2 хүнийг яаж сонгон шалгаруулж хэзээ баталгаажуулах вэ гэдэг асуудал яригдаж байгаа юм л даа. Тэгэхээр үүн дээр Төрийн албаны зөвлөлийг өөрчлөн байгуулах зохион байгуулалтын арга хэмжээг авч хэрэгжүүлэхийг даалгачихсан байгаа юм. Тэгээд бид нар ажлын хэсгийн болоод дараа нь Иргэний хууль юмнуудаас харчихсан хуулийн этгээдийг өөрчлөн байгуулах гэдэг бол өөрөө ерөөсөө нийлүүлэх, нэгтгэх, хуваах, тусгаарлах, өөрчлөх ийм юмнуудыг нь хэлж байгаа юм байна лээ. Энд 2 хүн нэмэх тухай асуудал явж байгаа юм. Уг нь бид Төрийн албаны зөвлөлийн гишүүнд нэр дэвших төрийн албан хаагчийн төлөөлөл 2 хүнийг сонгон шалгаруулж Их Хуралд өргөн мэдүүлэхийг Төрийн байгуулалтын байнгын хороонд даалгасугай гэсэн заалт оруулбал илүү зохимжтой юм байна лээ. Тэгэхдээ нэгэнт томьёолоогүй болохоор одоо ингээд хэрэв болно гэвэл ингэж томьёолоод хураалгаж болж байна. Эсвэл 4 дүгээр заалтаа хасаад татаж аваад тэгээд нээлттэй орхиод тэртээ тэргүй хуулиараа 2 хүн сонгогдох юм чинь тэрийг нь зохион байгуулна биз дээ гэсэн маягаар явсан нь зүйтэй юм болов уу гэж бодож байна. 
Д.Лүндээжанцан: - Татаж авсан нь дээр болов уу гэж бодож байна. Ер нь хууль хүчин төгөлдөр болж байж л 5 болно биз дээ тийм үү? Тэгэхээр 2019 оны 01 дүгээр сарын 01-нээс. 
Н.Энхболд: - Тэгье, тэгвэл үүнийг татаад авъя, хураалгахаа больё. 
Д.Лүндээжанцан: - Тэгвэл тогтоолын төслийн 2 дахь заалтыг хасах. Тэр чигт нь, ер нь санал хураалгахаас аргагүй юм байна. Санал хураалт явуулъя.
Н.Энхболд: - Айн, хасъя. 

Д.Лүндээжанцан: - Санал хураалт. 

Санал хураалтад 10 гишүүн оролцож, 100 хувийн саналаар уг санал дэмжигдлээ.

Ингээд Төрийн албаны тухай хуулийн шинэчилсэн найруулгын төсөл холбогдох бусад хуулийн төслүүдийн талаархи зарчмын зөрүүтэй саналуудаар санал хурааж дууслаа. Ингээд Төрийн албаны тухай хуулийн шинэчилсэн найруулгын төслийн анхны хэлэлцүүлгийг явуулж дууссаныг мэдэгдэж байна.
Байнгын хорооны санал, дүгнэлтийг илтгэх гишүүнийг томилъё. Оюун-Эрдэнэ гишүүн илтгэх юм уу? Тэгэхээр би бас юутай болоод байгаа юм. Цэрэнбат гишүүн сайд болохгүй, тэгэхээр аль нэг гишүүн өөр хэн байж болох вэ? Ундармаа гишүүн илтгэж байсан юм байна, Б.Жавхлан гишүүнийг илтгэгчээр томиллоо. 
Төрийн байгуулалтын байнгын хорооны энэ өдрийн хуралдаанаар хэлэлцэх асуудал дууссан тул Байнгын хорооны хуралдаан хаасныг мэдэгдье. Гишүүдэд баярлалаа. 
Дууны бичлэгээс буулгасан:


ПРОТОКОЛЫН АЛБАНЫ                                          

ШИНЖЭЭЧ

